
Baso genealogikoa (3): Eratu dugun basoa...

Helduentzako proposamena: kristau komunitateak eta erakunde sozialak...
Proposatu dugun ibilbidea gure dibertsitatearen onarpen eta aitormenaren politika-aurreko eremuan mantentzen  saiatu gara. Gure nortasunaren azterketa-ariketa eta jatorri eta bizi-esperientzia desberdineko beste pertsonei entzuteko ariketa. Gure zailtasun eta aurkikuntza txikiei buruz geure kontaketak partekatzeak, agian, batera otoitz egiteak azken urratsa egiteko presta gaitzake: geure errealitatearen berri emango duten beste hitz batzuk aurkitzea. 

Hausnarketa unea da. Gure nortasun eta asmoen gatazka-ikuspegiak trukatzen hasi izan bagina, aurrez erabakitako argudio eta, batzutan, immunizatuetan geldi gintezkeen, behar bada. Guri gutxienez honelako zerbait gerta zekigukeen. Baina gure kontaketei buruzko ariketak aurkikuntzaren bat, ulertzeko era berriren bat eman badu, orain izan daiteke gure adierazpen politiko edo kontzeptualagoetara hurbiltzen saiatzeko ordua. 

Dokumentazioaren atalean koaderno honek aurkezten dituen materialak lantzeko proposamen batzuk aurkezten ditugu.


1. Testuekin lan eginez

Bakoitzak izan dezakeen denboraren arabera bi bide aurkezten ditugu: 

1.1. Xabier Etxeberria, Sociedades multiculturales, Mensajero 2004. Irakurketa pertsonal eta elkarrizketarako denbora hartzeko prest legokeen taldearentzat. Dokumentazioaren atalean, saiakera honen aipamen bat jaso dugu eta bereziki koaderno honen norabidearekin zerikusia duten zenbait iritzi azpimarratu ditugu. 

1.2. Dokumentazioko beste artikulu batzuk.  Gure aniztasuna ikuspegi desberdinetatik aztertzen dute eta bere kudeaketa ulertzeko era pluralismoaren etika-politikaren hautabidetik. Irakurketa eta bateratze-lan azkarrago baterako egokiak dira. 


2. Julio Medemen Euskal pilota. Larrua harriaren kontra, filma landuz 

Aski ezaguna da. Zalantzarik ez dago gure gizartearen ikuspegi desberdinak, bere gatazka eta asmoak adierazten dituela. Koaderno honen giltzarrietakoren batetik abiatuz filmaren iruzkin bat egin daiteke: 

· Neure egiten ditudan iritziak eta onartzeko eragozpen gehiago ditudanak.

· Zerbait aldatu al da nire beste sentikortasunak ulertzeko era? Zergatik? 

